
IQTISODIY RIVOJLANISHNI 
TA’MINLASHDA “YASHIL” 
IQTISODIYOT VA UNING AYRIM 
MASALALARI

Axunova Shoxistaxon Nomonjanovna
Farg‘ona politexnika instituti
“Iqtisodiyot” kafedrasi dotsenti

Sultonova Gulbaxor Shoxnazimovna 
Farg‘ona politexnika instituti

“Iqtisodiyot” kafedrasi assistenti
Annotatsiya: Ushbu tadqiqot ishida “yashil” iqtisodiyotga o‘tishning muhim vazifalari hamda uning samaradorligini 
oshirish, dekarbonizatsiyaga erishish va tabiiy resurslardan yanada oqilona foydalanish muhim masala sifatida qaraladi. 
Dunyoning turli bo‘laklarida atrof-muhit haqida qayg‘urish natijasida bir nechta barqaror rivojlanish, “yashil” o‘sish kabi 
konsepsiyalar yuzaga kelmoqda. Bu jamiyatimizning ekologik, ijtimoiy va iqtisodiy jihatlari o‘rtasidagi muvozanatni turli 
sohalar tomonidan turlicha talqin qilishni o‘z ichiga oladi.

Kalit so‘zlar: “yashil” iqtisodiyot, barqaror rivojlanish, iqtisodiy barqarorlik, ijtimoiy barqarorlik, ekologik barqarorlik, kon-
sepsiya, barqaror raqobatbardoshlik, resurs samarodorligi, resurs samaradorligi indeksi, resurs sarfi.
Abstract: In this research work, the important tasks of the transition to a “green” economy and the improvement of its 
effectiveness, the achievement of decarbonization and the more rational use of natural resources are considered as an 
important issue. As a result of concern about the environment in different parts of the world, several concepts such as 
sustainable development, green growth are emerging. It involves different interpretations of the balance between the 
ecological, social and economic aspects of our society by different sectors.

Key words: green economy, sustainable development, economic stability, social stability, environmental sustainability, 
concept, sustainable competitiveness, resource efficiency, resource efficiency index, resource consumption.
Аннотация: В этой исследовательской работе рассматриваются важные задачи перехода к “зеленой” экономике, 
а также повышение ее эффективности, достижение декарбонизации и более рациональное использование при-
родных ресурсов. Забота об окружающей среде в разных частях мира приводит к появлению нескольких кон-
цепций устойчивого развития, таких как зеленый рост. Это включает в себя различные интерпретации баланса 
между экологическими, социальными и экономическими аспектами нашего общества в разных областях.

Ключевые слова: зеленая экономика, устойчивое развитие, экономическая стабильность, социальная стабиль-
ность, экологическая устойчивость, концепция, устойчивая конкурентоспособность, эффективность ресурсов, 
индекс эффективности ресурсов, потребление ресурсов.

K I R I S H
Barqaror iqtisodiy rivojlanishning ijtimoiy va ekologik komponentlari esa avlodlar ichida va avlodlar o‘rta-

sida ijtimoiy tenglikni ta’minlash kabi masalalarning dolzarbligini yanada oshirmoqda. 
Bugungi kunda dunyo mamlaktlari bilan bir qatorda mamlakatimizda ham “yashil” iqtisodiyot asosida 

barqaror rivojlanishni, energiya samaradorligini ta’minlashda O‘zbekiston Respublikasi Prezidentining 2019-

yil 4-oktabrda tasdiqlangan “2019–2030-yillarda mamlakatimizning “yashil” iqtisodiyotga o‘tish strategiyasi” 
muhim dasturi asosida jadal ishlar olib borilmoqda.

Barqaror iqtisodiyot va uning barqaror rivojlanishga ta’sirini o‘rganish, ayniqsa, so‘nggi yillarda ko‘pchilik 
tadqiqotchilar uchun muhim va hayotiy mavzulardan biri hisoblanadi. Barqaror iqtisodiyot – bu asosan inson 
farovonligini yaxshilash va rivojlantirish, ekologik xavflarni kamaytirishga olib keladigan mexanizm. Ekologik 
foyda nuqtayi nazaridan, u ifloslanishni kamaytirish orqali iqlimni yaxshilaydi. Shuningdek, u bandlik va inves-
titsiya imkoniyatlarini ta’minlash, moddiy va insoniy resurslar va imkoniyatlar bilan ta’minlashda muhim rol 
o‘ynayd. Bu esa qashshoqlik va ijtimoiy tabaqalar o‘rtasidagi nomutanosiblikni bartaraf etadi,  o‘z navbatida, 
kelajak avlodlar kelajagini ta’minlash uchun resurslarni saqlab qoladi. Bu inqirozlarni bartaraf etish va iqti-
sodiy tiklanishga erishish uchun milliy iqtisodiyot uchun uzoq muddatli strategiyadir, chunki barqaror iqtisodiyot 
hamma uchun munosib ish imkoniyatlarini taqdim etishga intiladi.

Barqaror iqtisodiyotning eng muhim maqsadlaridan biri siyosat va qoidalarni isloh qilish zaruratidir. Bu 
barqaror iqtisodiyotga to‘sqinlik qilishi yoki yengillik yaratishi imkoniyatlaridir. Barqaror iqtisodiyotga erishish 
barqaror jismoniy va insoniy rivojlanishga erishish uchun aksariyat kompaniyalar tuzilmasi va strategiyalarida 
tub o‘zgarishlarni talab qiladi.

Tadqiqot muhim jihatlarga, jumladan, barqaror iqtisodiyot konsepsiyasi, uning ahamiyati, maqsadlari va 
darajalari, eng muhim barqaror iqtisodiyotning barqaror rivojlanishga ta’sirining ko‘rsatkichi sifatida barqaror 
iqtisodiyotga o‘tish zarurati va unga erishishga to‘sqinlik qiladigan eng muhim to‘siqlarga oydinlik kiritadi.

Tadqiqotning eng muhim maqsadi atrof-muhitni ifloslanishdan saqlagan holda barcha uchun farovonlikka 
erishish va iqtisodiy darajani oshirish uchun energiya va resurslarni optimal sarf qilish orqali barqaror rivojla-
nishda barqaror iqtisodiyotning ahamiyatini ko‘rsatishdir.

Birlashgan Millatlar Tashkilotining Atrof-muhit bo‘yicha Dasturi (UNEP) barqaror iqtisodiyotni inson farovon-
ligini yaxshilash, shu bilan birga, ekologik xavflarni va ekologik resurslar tanqisligini sezilarli darajada kamayti-
radigan mexanizm sifatida belgilaydi. Oddiy qilib aytganda, bu kamroq uglerod chiqindilarini ishlab chiqarishga 
va barcha ijtimoiy guruhlarni resurslar bilan joylashtirishga urg‘u beradigan iqtisodiyot. Resurslar samaradorligi 
va energiya sarfini oshirish orqali ifloslanish va uglerod chiqindilarini kamaytirishga qaratilgan. Barqaror iqti-
sodiyot, shuningdek, davlat va xususiy investitsiyalar hisobiga amalga oshirilishi kerak bo‘lgan daromadlar va 
ish o‘rinlari o‘sishiga intiladi. Ushbu investitsiyalarni maqsadli davlat xarajatlari, siyosatni isloh qilish va o‘zgart-
irish qoidalari bilan rag‘batlantirish va qo‘llab-quvvatlash kerak. Rivojlanish yo‘li tabiiy kapitalni saqlashi va yax-
shilashi kerak. Darhaqiqat, uning shakllanishi zarurat paydo bo‘lganda cheklanadi, chunki u jamoat manfaati 
manbayi bo‘lib, ayniqsa, xavfsizligi va turmush tarzi tabiatga bog‘liq bo‘lgan aholi uchun ijtimoiy masaladir1.

Tadqiqotning eng muhim maqsadi atrof-muhitni ifloslanishdan saqlagan holda barcha uchun farovonlikka 
erishish va iqtisodiy darajani oshirish uchun energiya va resurslarni optimal investitsiya qilish orqali barqaror 
rivojlanishda “yashil” iqtisodiyotning ahamiyatini ko‘rsatishdir.

Atrof-muhit iqtisodiyoti yoki ekologik iqtisodiyotdan farqli ravishda “yashil” iqtisodiyot ko‘proq amaliy xarak-
terga ega hisoblanadi. Umuman olganda “yashil” iqtisodiyot ustun darajada real iqtisodiy siyosat, konkret 
faoliyat sohalari (energetika, innovatsiya, qishloq xo‘jaligi va b.)ga taalluqlidir. Ushbu farqni “yashil” iqtisodiyot-
ning inglizcha economics (iqtisodiy nazariya yoki environmental economics, ecological economics kabi iqti-
sodiy fanlar) emas, balki economy (real iqtisodiy faoliyat) so‘zlari orqali ifodalanishida kuzatishimiz mumkin. 

Yashil iqtisodiyotga o‘tishning quyidagi asoslariga ko‘ra ajratish mumkin: 
● xo‘jalik yuritish va atrof-muhit o‘rtasidagi o‘zaro bog‘liqlik; 
● iqtisodiy faoliyat tufayli uzoq istiqbolda atrof-muhitga yetkaziladigan zararni minimallashtirish, ekologik 

va ijtimoiy omillarni qamrab oluvchi iqtisodiy tizimlarni boshqarish usullari; 
● xo‘jalik yuritish faoliyati va ishlab chiqarish sohalarida yangi texnologiyalarni ishlab chiqish, ularning 

atrof-muhitga yetkaziladigan zararini minimallashtirishga yo‘naltirish tamoyillari. 
“yashil” iqtisodiyotni amalga oshirishda ilmiy bilish usullarini tanlash va tadqiqot stкategiyasini tuzishda 

quyidagi tamoyillar muhim ahamiyat kasb etadi: 
● resurslarning cheklanganligi sharoitida ekologik omillarning birlamchi omil ekanligi; 
● yashil iqtisodiyotni amaliyotga tatbiq etish bosqichlarini turli (nazariy, g‘oyaviy, siyosiy va iqtisodiy) dara-

jalarga bo‘lish zaruriyatining mavjudligi; 
Tadqiqot muhim jihatlarga, jumladan, “yashil” iqtisodiyot konsepsiyasi, uning ahamiyati, maqsadlari va 

darajalari, eng muhim “yashil” ish o‘rinlari, “yashil” iqtisodiyotning barqaror rivojlanishga ta’sirining ko‘rsatkichi 
sifatida “yashil” iqtisodiyotga o‘tish zarurati va unga yerishishga to‘sqinlik qiladigan eng muhim to‘siqlarga 
oydinlik kiritadi.

Tadqiqot “yashil” investitsiya tushunchasi, uning ahamiyati, motivlari va unga ta’siri bilan bog‘liq barqaror 
atrof-muhit va “yashil” iqtisodiyotda ekologik manfaatlarning ahamiyati.

1 United N 2011 Towards a green economy: Pathways to sustainable development and poverty eradication - a reference for policy-
makers, Franc, pp.1-5.



IQ
T

IS
O

D
IY

O
T

Э
К
О
Н
О
М
И
К
А

E
C

O
N

O
M

Y

72 https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T 2024-yil, yanvar.  № 1-son.

A D A B I Y O T L A R  T A H L I L I  V A  M E T O D O L O G I YA S I
Olimlar ekologik sanoat sektoridagi istiqbolli o‘zgarishlar orqali “yashil” o‘sishni “yashil” iqtisodiyot bilan 

bog‘lashadi. Bunga atrof-muhitni muhofaza qilishning yakuniy texnologiyasini innovatsiyalar va raqobatbardosh 
bozorlarga asoslangan resurslarni tejash usullariga aylantirish orqali yerishish mumkin. Ular barqaror likdan 
tashqariga chiqadigan turmush tarzini qayta ko‘rib chiqishga qiziqish ortib borayotganiga ishora qil dilar. Yuqori 
darajada olimlar innovatsiyalar va raqobatbardosh bozorlarga asoslangan atrof-muhitni muhofaza qilish tex-
nologiyasidan resurslarni tejovchi texnologiyalarga o‘tish orqali “yashil” o‘sish va “yashil” iqtisodiyotni ekologik 
sanoat sektori bilan bog‘laydilar. 

J. Xaynts, B. Hendricks fikricha “yashil” o‘sish bu tabiiy resurslardan barqaror tarzda foydalanadigan iqti-
sodiy o‘sish shaklini tavsiflovchi konsepsiyani anglatadi. Aslida, bu atama jahon miqyosida klassik sanoat 
iqtisodiy o‘sishiga muqobil konsepsiyani taqdim etish uchun tobora ko‘proq foydalanilmoqda, taraqqiyotning 
haqiqiy hodisasi va ekologik xavfsizlik konsepsiyasi bo‘lgan “yashil” iqtisodiyot fenomeniga olib keladi.

Lucretia D. iqtisodiy o‘sish davrida ko‘proq resurslar va energiya iste’mol qilinishi va atrof-muhitga ta’sir qila-
digan chiqindilar ko‘proq ishlab chiqarilishi haqiqatdir. Ideal holda, cheklangan miqdordagi tabiiy resurslardan 
yuqori iqtisodiy qiymat olish milliy resurslardan foydalanish foizlaridan sezilarli darajada yuqori iqtisodiy o‘sishni 
ta’minlashi kerak. Resurs samaradorligi ushbu mavzu bilan bog‘liq iqtisodiy jarayonlarni tartibga so lishga qodir 
bo‘lgan xarajatlarni tejash va yangi texnologiyalarni joriy etish qobiliyati degan fikrni bildirishdi.

N A T I J A L A R
OECDning ma’lumotlariga ko‘ra mamlakatlarning iqtisodiy o‘sishi bir nechta omillar yig‘indisi sifatida 

olinadi. Ba’zi mamlakatlar mehnat kapitali va ishlab chiqarilgan kapitallar evaziga iqtisodiy o‘sishni ta’minlashsa 
qolganlari tabiiy kapitallar sarfi unumdorligini oshirish orqali ham o‘sish sur’atiga ta’sir o‘tkazishlari mumkin.

“Yashil” iqtisodiyotning keng tarqalgan konsepsiyasi bu past uglerodli iqtisodiyot. Kam uglerodli rivojlanish 
maqsadi atmosferaga issiqxona gazlari chiqindilarini chiqarishni kamaytirishdir. Ko‘pgina xorijiy olimlarning 
fikrlariga ko‘ra, bu issiqxona gazlar chiqindilarining kamayishi global iqlim tizimining barqarorlashishiga olib keladi. 
Ushbu maqsadga erishishning bir yo‘li energiyadan foydalanish samaradorligini oshirishdir. SO2 emissiyasining 
asosiy manbayi - qazib olinadigan ko‘mir, neft, gazdan foydalanishdir. Hozirda ko‘pgina mamlakatlar va xalqaro 
korporatsiyalar issiqxona gazlari chiqindilarini muhim manbayi bo‘lgan ko‘mirdan foyldalanishni kamaytirmoqda.

1-rasm: “yashil” iqtisodiyotning umumiy tuzilishi

BMTning inson taraqqiyoti bo‘yicha global hisobotida ko‘rsatilgandek, “barqaror rivojlanish va imkoniyatlar 
tengligi: hamma uchun yaxshiroq kelajak” ijtimoiy adolat muammosi ko‘p jihatlarga ega: avlodlar o‘rtasidagi 
va avlodlar ichida, boy va kambag‘al davlatlar o‘rtasidagi tenglik, alohida mamlakatlar ichida daromadlarni 
taqsimlashda adolatga rioya qilish. Xususan, boy va kambag‘al davlatlar o‘rtasida o‘sib borayotgan tafovutni 
bartaraf etish qiyin masala. XXI asr boshida dunyo aholisining eng boy 20 %i iste’mol xarajatlarining 86 % ini, 
eng kambag‘al 20 %i esa xarajatlarning 1,5 %ini tashkil qilgan. 

Resurs samaradorligi bo‘yicha yuqori yoki past ballning asosiy oqibatlari barqarorlik va barqaror iqtisodiy 
o‘sish bilan bog‘liq. Agar kelajakda xom ashyo va energiyaga global narxlar sezilarli darajada ko‘tarilsa (tende-
siyalar va mavjud tadqiqotlarning aksariyati shuni ko‘rsatmoqda), quyi pog‘onadagi mamlakatlar sezilarli dara-
jada yuqori xarajatlar va o‘sish sur’atlarini saqlab qolish uchun samaradorlik va intensivlik ko‘rsatkichlari yuqori 
bo‘lgan mamlakatlar bilan solishtirganda, qiyinchiliklarga duch kelishadi.

O‘zbekiston 2017–2021-yillarda ushbu soha loyihalariga 1,9 mlrd. AQSh dollari miqdorida investitsiya sarf-
ladi. Umumiy quvvati 500 MVt bo‘lgan quyosh fotoelektr stansiyalarini qurishga 1,1 mlrd AQSh dollari, 8 ta GES 
va 13 ta kichik GESlar qurish uchun 700 mln.dollar sarflash rejalashtirilgan va amalga oshirilgan. Tadqiqotlarga 
ko‘ra, dunyoda 1 kvadrat metr maydon uchun energiya sarfi yiliga 120–150 kvt/soatni tashkil etadi. O‘zbekis-
tonda xuddi shuncha hajmdagi maydon uchun 390 kvt/soat energiya sarflanadi.

Bugungi kunda O‘zbekistonda IESlarni qurish bo‘yicha bir nechta loyihaga start berildi. Jumladan: BAAning 
“Masdar” kompaniyasi tomonidan Navoiy viloyatining Tomdi tumanida qiymati 600 mln. AQSh dollari bo‘lgan 
500 MVt quvvatli shamol elektr stansiyasini qurish bo‘yicha kelishuvlar imzolandi. Ushbu stansiya 2024 yilda 
to‘liq foydalanishga topshirilgach, yillik 1,8 mlrd kVt/soat elektr energiyasi ishlab chiqaradi va 1 yilda 546 mln. 
kub metr tabiiy gaz tejaladi. Saudiya Arabistonining “ACWA Power” kompaniyasi Buxoro viloyatining G‘ijduvon 
va Peshko‘ tumanlarida qiymati 1,3 mlrd AQSh dollari bo‘lgan 1000 MVt quvvatli 2ta IES qurishi bo‘yicha keli-
shuv imzolangan bo‘lib, ushbu stansiyalar 2023 yilda ishga tushirilgach, yillik 3,6 mlrd kVt/soat elektr energiyasi 
yetkazib beriladi va yiliga 1,1 mlrd kub metr tabiiy gaz tejalishini ta’minlaydi. 

Hozirgi vaqtda elektr energiyasidan foydalanish juda qimmatga tushayapti. Ya’ni elektr energiyasini boshqa 
davlatlardan 3–4 marta ko‘p ishlatamiz. Uni iste’molchilarga uzatish borasida 23% energiya yo‘qotilyapti, tabiiy 
gazdan foydalanishda esa 20 % gaz resurlari yo‘qotilyapti. Energiyani uzatish magistrali 80% eskirgan, tal-
abga javob bermaydi. Respublika iqtisodiy tadqiqotlar markazi, muqobil energiya manbalari muassasalarining 
ekspertlari fikricha quyosh va shamol energiyasidan foydalanish, fotoeletr stansiyalarni ishga solish asosida 
700 ming yangi ish o‘rinlari yaratiladi, bir mln.. tonna biotopliva va 400 ming tonna sun’iy biotopliva ishlab chiqa-
rish mumkin ekanligi aytilmoqda.

X U L O S A
Iqtisodiyotning o‘sishni ta’minlash “yashil” iqtisodiyotning rivojlanishiga hech qanday to‘siq qo‘ymaydi, 

aksincha resurslardan samarali foydalanish mo‘tadillikni saqlaydi va davomiylikni ta’minlaydi. Ayniqsa, tabiiy 
resurlardan oqilona foydalanish, uni suiiste’mol qilish orqali tabiiy boyliklarning zaxirasidan noo‘rin foydala-
nishdan asraydi. Ba’zi mamlakatlarning tabiiy boyliklarga qaramligi yuqori darajada bo‘lib ularning iqtisodiy 
o‘sish ko‘rsatkichlari asosan tabiiy resurslarning sarfi bilan shakllantiriladi. Ekologik ta’siri ham juda keng resurs 
sarfi yuqori bo‘lgan mamlakatlarning uzoq yillar uchun barqaror o‘sishni ta’minlashda qiyinchiliklarga duch kel-
ishi tabiiy. 

Xulosa qilib aytganda, O‘zbekistonda shamol energiyasi, suv energiyasi va quyosh energiyasiga qilingan 
investitsiyalar shunga olib keladiki, O‘zbekiston uchun zarur bo‘lgan elektr energiyasini ehtiyojimizdan 6 marta 
ko‘p ishlab chiqarish imkoniyati vujudga keladi.

Tabiiy resurslar va ulardan foydalanish samaradorligi har tomonlama mamlakat iqtisodiy imkoniyatlarini 
oshirishga xizmat qiladi. Lekin hisobga olinishi kerak bo‘lgan bir qancha boshqa omillar borki iqtisodiyotni 
doimiy rivojlanish yo‘lidan olib yuradi. Tabiiy kapitaldan foydalanish samaradorlik ko‘rsatkichlaridan eng asosiy-
laridan biri energiya resurslardan samarali foydalanish hisoblanadi. 

